
འོག་གི་ཡིག་རྒྱུགས་གཉིས་ལས་ གཅིག་ལུ་གཞི་བཞག་སྟེ་ ཁྱོད་རའི་བསམ་འཆར་ཚུ་བྲིས།

༡.

༥

༡༠

༡༥

༢༠

	 བདུན་ཕྲག་ངལ་གསོའ་ིཉིནམ་གཅིག་འབདཝ་ད་ དཔལ་འབྱོར་གྱིས་ དྲོ་པ་ཧ་སུ་ཅིག་སྦེ་ལོང་སྟེ་ མགུ་ཏོག་དང་

ཁ་ལག་ལེགས་ཤོམ་སྦེ་འཁྱུ་ མགུ་ཏོག་གུ་སྐྱ་སྨན་དང་ གདོང་གུ་སྨན་དབུར་ཏེ་ མགུ་ཏོག་དང་གདོང་ཚུ་ཧུམ་ཆི་ཆི་བཟོ།  

གཟུགས་ཁར་གོ་ བུམ་ཐང་དམར་ཁྲ་གསརཔ་ཅིག་གྱོན་ ལག་རྒྱན་ སྐྱ་སི་སི་སྦེ་སློག་ རྐང་མར་ཀོ་ལྷམ་གནགཔོ་ཅིག་

བཙུགས་ཏེ་ བཟོ་དོད་རིལ་རི་བཟོ་ཞིནམ་ལས་ དྲོ་པའི་དྲོ་མཛར་ཅིག་ཡང་བཟའ་སྦེ་ མདའ་ཕྱོགས་མདའ་རྐྱབ་སར་ 

ལྟདམོ་བལྟ་བར་ འགྱོ་ནི་སྦེ་སོང་སྟེ་ ལྟདམོ་བལྟ་སའི་ སྦོ་ལོགས་ཁར་ལྷོད་ནུགᨎ

	 མདའ་ཕྱོགས་མདའ་རྐྱབ་སར་ ལྟདམོ་ལྟ་མི་ཡང་ མི་ལེ་ཤ་སྦེ་ སྤུངས་ཏེ་ཡོདཔ་མཐོངམ་ལས་ དཔལ་འབྱོར་

གྱི་སེམས་ཁར་ ད་རིས་ཀྱི་ལྟདམོ་དེ་འབདན་ སྤྲོ་བ་སྦོམ་ཅིག་ར་ཡོདཔ་འོང་ནི་མས།  གནམ་དྲོ་པ་ལས་ མི་ཡང་ལེ་ཤ་ 

ཅིག་ར་ སྤུངས་ནུག་ཟེར་མནོ་བསམ་བཏང་སྟེ་ ཕར་ལྟ་ཚུར་ལྟ་སྦེ་ འགྱོ་བའི་བར་ན་ ཁོ་ཡང་ ལྟདམོ་ལྟ་མི་ཚུ་གི་སྦུག་

ནང་ལྷོད་དེ་ ལྟདམོ་ལྟ་མི་ཚུ་གི་རྒྱབ་ཁ་ལས་ ཨེབ་སུ་ཅིག་སྦེ་ མདའ་དང་ཞབས་ཁྲ་ཚུ་གི་ལྟདམོ་ བལྟ་སྦེ་སྡོད་ནུགᨎ  

	 དེ་གི་ཉིནམ་ལུ་ ལྟདམོ་ལྟ་མི་ཚུ་གི་གྱལ་ཁར་ ཧེ་མ་མཐོང་མ་མྱོང་བའི་བུམོ་གཞོནམ་ དཀྱི་ར་དང་སྟོད་གོ་ཁྲ་

ལེ་མ་ལེ་ གྱོན་གྱོནམ་ མགུ་ཏོའ་ིསྐྱ་རིངམོ་ སེར་ཁྲ་དམར་ཁྲའི་མདངས་ཅནམ་ མང་རབས་ཅིག་མཐོང་པ་ལུ་བརྟེན།  

དཔལ་འབྱོར་གྱིས་ ད་རེས་འབདན་ མདའི་ལྟདམོ་ཆེ་བ་ལུ་ བུམོ་གཞོནམ་ཚུ་གི་ལྟདམོ་ཡོད་པ་ལུ་ སྤྲོ་བ་ཐེབས་ཅིག་ར་ 

འདུག་ཟེར་མནོ་སྟེ་ ལྟདམོ་བལྟ་སྦེ་སྡོད་ནུགᨎ

	 དེ་ལས་ དཔལ་འབྱོར་གྱི་མིག་ཏོག་དེནི་ མདའ་རྐྱབ་མི་དང་ འབའ་ཡི་གུ་བཀག་རེ་ཕོག་མི་ མདའ་འཆམ་

རྐྱབ་མི་ ཞབས་ཁྲ་རྐྱབ་མི་ཚུ་ལུ་བལྟ་ནི་བ་ བུམོ་གཞོནམོ་ ཤ་དཀར་པའི་གུ་ དམར་པའི་མདངས་དང་ལྡན་མི་ གཟུགས་

ཁ་དཀྱི་ར་ཚོས་གཞི་མ་འདྲཝ་ སྲབ་ཁིག་ཁི་ ནང་གི་གཟུགས་རྣམ་ཡང་ ཕྱི་ཁར་མཐོང་སག་ས་འབད་མི་དང་ ནང་ན་

ལས་ འོན་ཇུ་དམརཔོ་དང་ ཕྱི་ལས་སྟོད་གོ་གནགཔོ་གྱོན་ རྐང་མར་ལྷམ་རྟིངམ་རིངམོ་བཙུགས་ཏེ་ སེར་ཁྲ་དམར་ཁྲའི་ 

མདངས་དང་ལྡན་པའི་ སྐྱ་རིང་མའི་རལཔ་ གཡས་གསིག་གཡོན་གསིག་རྐྱབ་ མིག་ཏོག་གིས་ཡང་ ཁ་སླབ་སག་ས་དང་ 

གཟུགས་ཀྱི་མཉེན་ཁུག་ ལྡེམ་ལྡེམ་ཁྱུག་ཁྱུག་གིས་ གདོང་ཁ་ལས་འོང་མི་ཚུ་ཡང་ རང་གིས་ཟུར་ཏེ་མ་འགྱོ་བ་ཅིན་ 

བརྡབ་སྟེ་གཏང་སག་ས་གི་ མཉེན་ཁུག་ཤིག་ཤི་སྦེ་ ཕར་ཚུར་འགྱོ་མི་ཚུ་དང་ མི་གི་སྦུག་ན་ལྟདམོ་བལྟ་སྟེ་ཡོད་མི་ བུམོ་

ཚུ་ལུ་ མིག་ཏོག་ཡང་རལ་སག་ས་སྦེ་ གཡས་བསྒོར་གཡོན་བསྒོར་སྦེ་ བལྟ་སྟེ་སྡོད་དགོཔ་བྱུང་ནུགᨎ  

ཆོས་སྐྱིད་དོན་གྲུབ།  ཨམ་སྲུ་ལྕོགས་གྲུབ་ཅན།  ཕ་མ་ དཔེ་སྐྲུན་ཁང་ ཐིམ་ཕུག (༢༠༠༧)

–	 དཔེ་འདྲེན་ (extract) འདི་ནང་ལུ་ མདའ་རྐྱབ་སར་ ལྟདམོ་ལྟ་མི་བུམོ་ཚུ་གི་སྐོར་ལས་ ག་དེ་སྦེ་བཀོད་ནུག་ག་ བཤད་

པ་རྐྱབ། 

–	 ཡིག་རྒྱུགས་འདི་ནང་ལུ་ རྩོམ་རིག་གི་ ཁྱད་རྣམ་ (ཆ་ཤས་) མ་འདྲཝ་ ག་དེ་སྦེ་ར་འདུག་ག་ ཁྱོད་རའི་བསམ་འཆར་

བྲིས།

–	 ལྷག་མི་ཚུ་སྤྲོ་བ་འབྱུང་ཐབས་ལུ་ མིང་ཚིག་དང་སྡེབ་སྦྱོར་ ག་ཅི་བཟུམ་ར་ལག་ལེན་འཐབ་ནུག་གོ་? 

༢.

སྤ་ཅང་ནམ་མཁའ་སྒྲོལ་མ་གིས་ ཆོས་རྗེ་འབྲུག་པ་ཀུན་ལེགས་ལུ་ཕུལ་ཡོད་པའི་གླུ།

༥

༡༠

ཕར་ལ་བཞུགས་པའི་སྤྲང་པོ་གཟི་བརྗིད་ཅན།།  ཆོས་རྗེ་འབྲུག་པ་ཀུན་ལེགས་མེན་ན་ལགས།།

ཆོས་རྗེ་འབྲུག་པ་ཀུན་ལེགས་ཡིན་ཟེར་ན།།  ལན་ཅིག་བུ་མོ་ང་ཡི་གླུ་ལ་གསོན།།

དགུང་གི་ཁྲི་གདུགས་ཉི་མ།།  གླིང་བཞི་གང་དུ་ཤར་ཡང་།།

འོད་ལ་གསལ་འགྲིབ་མིན་འདུགᨎ  དགུང་སྔོན་འདི་རུ་བཞུགས་ནས།། 

གོས་མེད་སྤྲང་པོ་ང་ལ།།  དྲོད་འཇམ་མྱུར་དུ་འཁོར་ཤོགᨎ

ཆོས་ནོར་གཏེར་གྱི་བདག་པོ།།  ས་ཕྱོགས་གང་དུ་བཞུགས་ཀྱང་།།

ནོར་ལ་ཕོངས་པ་མི་འདུགᨎ  ཡུལ་ཕྱོགས་འདི་རུ་བཞུགས་ནས།།

ནོར་མེད་དབུལ་པོ་ང་ལ།།  ནོར་གྱི་དངོས་གྲུབ་སྩོལ་ཤོགᨎ

ཆོས་རྗེ་ཀུན་དགའ་ལེགས་པ།།  རྒྱལ་ཁམས་གང་དུ་བྱོན་ཀྱང་།།

གཞན་དོན་ཁྱད་པར་མི་འདུགᨎ  ཁང་ཁྱིམ་འདི་རུ་བཞུགས་ནས།།

གྲོགས་མེད་བུ་མོ་ང་ལ།།  མཆོག་གི་དངོས་གྲུབ་སྩོལ་ཤོགᨎ

ཆོས་རྗེ་འབྲུག་པ་ཀུན་ལེགས་ཀྱི་རྣམ་ཐར་ལས།  ཀ་སྤུངས་མ་ཎི་པིརིཎ་ཊིང་པར་ཁང་། (༡༩༧༡)

–	 ནམ་མཁའ་སྒྲོལ་མ་གིས་ ཆོས་རྗེ་འབྲུག་པ་ཀུན་ལེགས་ལུ་ བསྟོད་པ་ཕུལ་ཐངས་དེ་ལུ་ ཁྱོད་ཀྱིས་ག་ཅི་སླབ་ནི་ 

ཡོད་གོ་?

–	 རྩོམ་འདི་ནང་ལུ་ ནམ་མཁའ་སྒྲོལ་མའི་ སྐྱོ་སྣང་ཚུ་ ག་དེ་སྦེ་ར་བཀོད་ནུག་གོ་?

–	 རྩོམ་འབྲི་པ་གིས་ རྩོམ་འབྲི་ཐངས་དེ་ལུ་ ཁྱོད་རའི་བསམ་འཆར་བཀོད།


